
 U pucnjavi u Teočaku ranjen policajac; Oglasili se iz MUP-a
TK i objavili detalje…

Velika drama se odvijala se u nedelju oko 21:45 sati u Teočaku, a tom prilikom je ranjen i policajac koji je izašao na

intervenciju nakon prijave porodičnog nasilja.

Prijavljeno da se u kući dešava nasilje: Nakon što je ranio policajca, nasilnik pucao i na specijalce

˝PS Teočak zaprimila je prijavu od građanina da se u mjestu Stari Teočak, općina Teočak navodno događa

nasilje u porodici u kući N.B. iz Teočaka. Nakon zaprimljene prijave, policijski službenici intervenisali su na mjestu

događaja, kojom prilikom je lice N.B. upotrebom vatrenog oružja nanio povrede policijskom službeniku Z.A. Na mjestu

događaja intervenisao je i Tim za brze intervencije Jedince za specijalnu podršku Uprave policije MUP TK-a, prema

kojima je N.B. takođe nastavio sa upotrebom vatrenog oružja, nakon čega mu je od strane službenika Jedinice za

specijalnu podršku oduzeta sloboda, a zatim je prevezen u JZU UKC Tuzla gdje je zadržan na liječenju zbog povrede

koju je vatrenim oružjem, prema prvim informacijama, nanio sam sebi. Članovi porodice su u saradnji sa Centrom za

socijalni rad Kalesija adekvatno zbrinuti. Povrijeđeni policijski službenik je zadržan na daljem liječenju u JZU UKC

Tuzla˝, saopćeno je iz Uprave policije MUP-a TK.

Ranjeni policajac u stabilnom stanju, napadač na respiratoru

“Pacijent inicijala A. Z. (52) hospitaliziran je u Klinici za hirurgiju, podvrgnut je operativnom zahvatu, nakon čega je

smješten na Odjeljenje opće hirurgije. On je svjestan, komunikativan i trenutno stabilan. Drugi pacijent, inicijala B.N.

(43), hospitaliziran je u Klinici za anesteziologiju i reanimatologiju zbog povrede glave. Pacijent operisan i na

respiratoru”, kazala je za Klix.ba glasnogovornica UKC-a Tuzla, Ersija Aščerić-Mujedinović.

O navedenom događaju upoznat je dežurni kantonalni tužilac, dok potrebne mjere i radnje poduzimaju policijski

službenici Sektora kriminalističke policije MUP-a TK-a, Odsjeka za opći kriminalitet. U toku je vršenje uviđaja i drugih

radnji s ciljem utvrđivanja okolnosti navedenog događaja po uputama postupajućeg kantonalnog tužioca

(TIP/Foto: Screenshot/Avaz.ba)

